Оланін, удж да дзоньвидзалун — медколана куим мог, мый сулалӧ Коми Республикаса Веськӧдлан котыр водзын

«Стӧч тайӧ могъяссӧ лыддисны верктуяӧн Коми Республикаса Каналан Сӧветлӧн заседаниевывса докладын. Сы вӧсна и найӧс решитӧм вылӧ став канму да муниципальнӧй органлы колӧ босьтчыны колана ногӧн», - та йылысь висьталіс Коми Республикаса Юралысь Вячеслав Гайзер.

«Оланін, удж да дзоньвидзалун - тайӧ быд мортлӧн олан подув, куим кит, мый вылын артмӧ общество да власьт костын йитӧд. Да, тайӧ могъяссӧ зэв сьӧкыд решитны, но миянлы зэв колана найӧс медводз видлавны таво. Чиновникъяслӧн кывъяс, мый «ставӧн веськӧдлӧ рынок» либӧ «тайӧ делӧ быдӧнлӧн» - сӧмын сёрни. Канму органъяс да меставывса власьтъяс вермасны тайӧ туйвизьяс серти серпассӧ бурмӧдӧм могысь вӧзйыны да збыльмӧдны ассьыныс торъя вариантъяс», - пасйис республикаса Юралысь.

***Коми Республикаса Веськӧдлан котырлӧн заседание вылын видлалісны куим мог: 

Коми Республикаын стрӧитӧм оланін содтӧм вылӧ веськӧдӧм мераяс йылысь («Коми Республикаын оланін стрӧитӧм сӧвӎӧдӧм вылӧ ышӧдӧм (2011 — 2015 вояс)» дыр кадся республиканскӧй торъя мога уджтас збыльмӧдӧм йылысь, «Торъя категория гражданалы кокньӧд условиеяс серти оланін ньӧбӧм вылӧ инӧд сетӧм» уджтасув пыртӧмӧн); удж рынок вылын серпас йылысь да ыджыд проектъяс серти, кутшӧмъясӧс збыльмӧдӧны Коми Республикаын гырысь компанияяс, меставывса олысьясӧс уджавны кыскӧм; да Коми Республикаын олысьясӧс дзоньвидза оласног вылӧ ышӧдӧм йылысь. 
